
ABSTRAK

Kajian ini telah dijalankan untuk menentukan kesan penggunaan baja NPK terhadap
pertumbuhan dan hasil cili secara fertigasi. Varieti cili yang digunakan adalah Kulai
King. Kajian ini dijalankan di bawah rumah lindungan hujan selama 13 minggu di
Makmal Ladang SPL, Universiti Malaysia Sabah. Tiga jenis rawatan yang digunakan
dalam kajian ini iaitu baja sebatian NPK kuning, baja sebatian NPK Hijau dan baja
fertigasi formulasi cooper sebagai kawalan. Benih cili disemai selama empat minggu di
dalam bekas semaian sebelum dipindahkan ke ladang. Parameter yang digunakan
untuk mengukur pertumbuhan tanaman cili adalah ketinggian pokok, bilangan daun,
luas permukaan daun, berat basah dan berat kering pokok manakala untuk hasil cili
adalah bilangan dan purata berat buah cili. Ketiga-tiga rawatan yang digunakan
menunjukkan tindak balas yang berbeza keatas parameter-parameter yang berkaitan.
Rawatan baja fertigasi menunjukkan kesan yang paling baik tehadap pertumbuhan
berbanding dengan rawatan yang lain. Penuaian dilakukan pada hari ke 45 selepas
pemindahan ke ladang, rawatan baja NPK Hijau menunjukkan penghasilan buah yang
tertinggi berbanding rawatan yang lain. Berat basah dan berat kering pokok yang
paling maksimum ditunjukkan oleh rawatan baja fertigasi manakala yang paling
minimum adalah rawatan NPK Kuning. Penggunaan baja sebatian NPK Hijau secara
fertigasi adalah ekonomik dan mempunyai potensi untuk digunakan bagi mendapatkan
~hasil cili yang lebih baik. Kaedah fertigasi mempunyai banyak kelebihan dan berupaya
meningkatkan keberkesanan penggunaan nutrien pada tanaman. Kajian yang
berterusan terhadap pemilihan baja biasa (bukan baja fertigasi) dengan mengambil

kira aspek kos perlu dilakukan untuk memastikan kaedah fertigasi dapat dipraktikan
sepenuhnya. ‘




THE EFFECTS OF NPK FERTILIZER ON THE GROWTH AND YIELD OF CHILI
(Capsicum annum L.) USING FERTIGATION SYSTEM

" ABSTRACT

The study was conducted to determine the effect of NPK fertilizers on the growth and
yield of chilli by using fertigation system. Chilli varieties Kulai King was used in this
study. This study was conducted under rain shelter building for 13 weeks at the SPL
Field Laboratory, Universiti Malaysia Sabah. Three types of fertilizer treatment were
used in this study such as compound fertilizer NPK yellow, NPK green and fertigation
fertilizer (cooper formulation) which was used as control. Chili seeds were sown in the
nursery tray for four weeks before being transplanted to the field. The parameters
used to measure the growth of chili was the plant height, leaf number, leaf area and
plant fresh and dry weight, while the parameters for the yield were the numbers and
the average weight of chili fruits. The three fertilizer treatments used showed
significant different effects on the growth and yield of chili. The fertigation fertilizer
treatment gave the best effect on the growth compared with other treatments.
Harvesting was performed on the 45 DAT, NPK Green treatment showed the highest
fruit production compared to other treatments. The fertigation fertilizer treatment also
gave the maximum plant fresh and dry weight, while NPK Yellow showed the lowest.
NPK Green compound fertillizer was found to be economical and had the potential to
be used as fertigation fertilizer in order to increase the yield of chili. Fertigation had
many advantages and can increase the effectiveness use of plant nutrien. Further
Study need to be done in choosing the right type of suitable fertilizer (other than

fertigation fertilizer) taking in to account the cost effectiveness so that fertigation can
be fully practice.

BAB 1

PENDAHULUAN

1.1 Pengenalan

Cili merupakan sayuran buah dalam famili yang sama dengan kentang dan tomato iaitu
Solanaceae. Ia merupakan tanaman yang mempunyai kepentingan ekonomi yang
tinggi di dunia. Ini disebabkan oleh kepelbagaian kegunaan terutama dalam masakan,
bahan pewarna dan perasa (Ravishankar et a/, 2003). Di Malaysia, cili mendapat
permintaan yang tinggi dari kalangan pengguna namun bekalan cili tempatan tidak
mencukupi dan bekalan cili terpaksa diimport daripada luar (Utusan Malaysia, 2007).
Keadaan ini dapat dilihat pada tahun 2001, Malaysia membelanjakan sebanyak RM 39
juta bagi mengimport cili daripada Thailand dan pernyataan ini diperkuatkan lagi
dengan maklumat yang dikeluarkan oleh FAMA pada 2004 bahawa kemasukkan cili
padi ke Malaysia mencecah sehingga 100 tan metrik seminggu.

Produktiviti cili rendah adalah dipengaruhi oleh keluasan dan kaedah
penanaman. Kaedah penanaman konvesional yang biasa diamalkan adalah bergantung

kepada musim dan keadaan persekitaran. Contohnya penurunan hasil berlaku pada

musim hujan dan disamping itu juga serangan perosak akan menggangu

perkembangan tanaman (Jabatan Pertanian Manjung, 2007). Kaedah pemberian baja
kepada tanaman tidak berkesan pada musim hujan kerana baja akan dilarikan oleh
aliran hujan. Selain daripada itu, taburan nutrien yang diterima oleh tanaman adalah

tidak seragam dan ini akan menyebabkan pertumbuhan tanaman menjadi sekata
membawa kepada penurunan hasil tanaman.

Menerusi kajian yang telah dibuat untuk mengatasi ketidakseragaman
penyerapan nutrien dan bagi memastikan keberkesanan pemberian nutrien kepada
tanaman, kaedah fertigasi merupakan penyelesaiannya. Kaedah fertigasi mempunyai
banyak kelebihan diantaranya adalah kecekapan dan keberkesanan penggunaan air

air dan nutrien, meningkatkan kualiti dan hasil tanaman serta dapat mengurangkan
risiko pencemaran alam sekitar (Hagin dan Anat Lowengart, 1996).

Kaedah fertigasi merupakan cara pemberian air dan nutrien melalui titisan terus
ke zon akar tanaman dengan pemberian nutrien yang kerap tapi pada kuantiti yang
rendah (Patricia, 1999). Kaedah titisan ini dapat membantu mempercepatkan proses
tumbesaran tanaman dan nutrien adalah lebih mudah diserap oleh tanaman.
Disamping itu juga, penggunaan sistem fertigasi pada tanaman cili dapat
meningkatkan hasil sehingga tujuh kali ganda berbanding biasa (MARDI, 2007).

Kaedah fertigasi mempunyai banyak kelebihan yang mampu meningkatkan
hasil bagi memenuhi bekalan cili tempatan namun begitu kenaikan harga baja
menyebabkan kesukaran untuk aktiviti ini dijalankan. Peningkatan harga baja yang
mendadak menyebabkan terdapat sebilangan pengusaha tidak menerusikan operasi

ini. Melalui permasalahan ini, maka perlu alternatif untuk menggantikan baja fertigasi
yang mahal untuk mengurangkan kos operasi penanaman.

1.2 Justifikasi Kajian

Fertigasi mengaplikasikan pemberian nutrien yang tepat dan seragam pada zon akar
aktif tanaman. Dengan ini, kuantiti dan kepekatan nutrien yang cukup dapat
dibekalkan kepada tanaman sepanjang musim penanaman. Perancangan sistem
pengairan dan pemberian nutrien pada tanaman merujuk pada peringkat
perkembangan fisiologi dapat memberikan peningkatan hasil dan kualiti tanaman
dengan meminimumkan pencemaran (Patricia, 1999). Kajian ini akan memberikan
alternatif kepada petani dalam pemilihan baja yang lebih ekonomi untuk digunakan
secara fertigasi. Baja NPK dapat digunakan sebagai sumber nutrien melalui kaedah

fertigasi (Tarchitzky dan Magen, 1997). Penggunaan Baja NPK adalah cukup untuk
membekalkan nutrien kepada tanaman.



1.3  Objektif

1. Mengkaji kesan baja NPK terhadap pertumbuhan pokok cili secara fertigasi
2. Mengkaji kesan baja NPK ke atas hasil cili

BAB 2

ULASAN LITERATUR

2.1 Pengenalan Tanaman cili

Cili (Capsicum annum sp.) tergolong di dalam famili yang sama dengan tomato dan
kentang iaitu Solanaceae (Khan et al, 2005). Kumpulan sayuran ini merupakan
tanaman yang diusahakan hampir setiap negara di dunia ini termasuk Pakistan (Khan
et al., 2005), Brazil (Rezende et a/., 2003) dan juga Malaysia. Tanaman ini merupakan
sumber makanan bagi membekalkan vitamin dan mineral terutamanya zat besi dan
fosforus (Rezende et al., 2003). Penanaman cili kini menjadi satu sumber pendapatan
penting bagi penduduk pedalaman di kawasan Utara Brazil, tanaman ini
kebanyakannya diusahakan dalam skala kecil yang memerlukan tenaga kerja sekitar 15
orang setiap hektar sepanjang tempoh penuaiannya (Miranda et a/., 2006).

Pasaran cili adalah luas kerana boleh dipasarkan dalam beberapa cara
antaranya sebagai buah segar, kering dan sebagai makanan yang telah diproses
seperti sos cili dan cili jeruk. Penggunaan cili sangat tinggi di Malaysia kerana
penggunaannya merangkumi semua sektor pengguna dari suri rumah, institusi,

pengusaha restoran (Utusan Malaysia, 2007) atau pengusaha kilang pemprosesan
(Bernama, 2001).

Cili hidup subur di kawasan beriklim panas berbanding di kawasan beriklim
sejuk di mana salji menjadi masalah utama semasa musim perkembangannya (Khan et
al,, 2005). Julat suhu optimum bagi pertumbuhan cili adalah di antara 25°C hingga
35°C (Khan et al., 2005). Cili juga merupakan tanaman yang sesuai ditanam di bawah
persekitaran terkawal seperti di dalam rumah hijau untuk mengawal serangan

serangga perosak, keadaan kekeringan melampau dan hujan lebat (Rezende et 4/,
2003).




2.1.1 Penanaman Cili

Biasanya cili ditanam menggunakan biji benih melalui kaedah semaian. Biji benih yang
diperolehi dari cili yang telah dikeringkan adalah lebih baik mutunya. Penyemaian
boleh dilakukan menggunakan dulang penyemaian, pasu atau batas sebelum anak
pokok dipindahkan ke ladang (Tanaka et al, 1997). Kaedah ini lebih digemari
berbanding penanaman secara terus ke ladang (Tanaka et a/., 1997).

Percambahan anak pokok mengambil masa sehingga 4 ke 6 minggu walaupun
sebahagain besar biji benih boleh bercambah dalam masa 2 minggu. Selepas 6 hingga
8 minggu percambahan, anak pokok sedia dipindahkan ke ladang (Tanaka et &/,
1997). Namun begitu, cili yang ditanam di dalam pasu bersaiz besar boleh dibiarkan
tumbuh sehingga berbuah tanpa perlu mengubahnya ke tanah. Biasanya penanaman
begini dilakukan di kawasan kediaman untuk kegunaan sendiri. Anak pokok cili yang

dipindahkan ke ladang perlu ditanam pada kedalaman yang sama dengan kedalaman
semasa proses penyemaian (Tanaka et al,, 1997).

2.1.2 Keperluan Nutrien Tanaman

Tumbuhan memerlukan nutrien penting untuk pertumbuhan. Umumnya, setiap
tumbuhan memerlukan 16 jenis nutrien perlu. Nutrien-nutrien ini terbahagi kepada

makronutrien (N, P, K, S, Mg dan Ca), mikronutrien (Fe, Cl, Mn, B, Zn, Cu dan Mo) dan
unsur surih (Co, Si, Na dan Ni).

Keperluan nutrien tumbuhan adalah berbeza bagi bergantung pada tahap
pertumbuhan dan fasa perkembangan. Contohnya, tumbuhan memerlukan lebih

banyak nitrogen semasa proses vegetatif manakala semasa proses pembungaan,
tumbuhan memerlukan lebih banyak fosforus.

Nitrogen merupakan unsur makronutrien terpenting bagi tumbuhan berbanding
fosforus dan kalium (Marschner, 1995). Keterdapatan unsur N dalam tanah memberi
kesan pada pertumbuhan akar pokok (Zhang et al, 2000, Arevalo et al, 2005).
Fosforus pula merupakan unsur kurang mobil di dalam tanah. Kebanyakan P tak
organik yang dibekalkan dalam baja kimia akan diserap dengan cepat dan
menyebabkan ia tidak terperoleh oleh tumbuhan (Kimble et a/, 2000).

Kalium juga merupakan nutrien penting untuk pertumbuhan dan
perkembangan tumbuhan (Szczerba et al,, 2009). Unsur K adalah kation yang paling
banyak terdapat dalam tisu tumbuhan dan menyumbang sehingga hampir 10 % dari
berat kering tumbuhan (Ve ‘ry dan Sentenac, 2003). Penyusutan kandungan K dalam
tanah boleh menyebabkan pengurangan hasil tuaian (Dobermann dan Cassman, 2002;
Yang et al, 2004). Biasanya, pembajaan diperlukan untuk memenuhi keperluan

nutrien-nutrien ini dan mengelakkan masalah pertumbuhan pokok kerana kekurangan
salah satu daripada nutrien-nutrien perlu ini.

2.1.3 Pengurusan Tanah dan Pembajaan

Cili boleh hidup pada kebanyakan jenis tanah yang mempunyai saliran baik (Tanaka et
al,. 1997). Ini kerana tanah yang boleh menakung air seperti tanah liat tidak sesuai
untuk penghasilan buah bermutu (Khan et a/, 2005). pH tanah juga memainkan
peranan penting dalam penanaman cili. Julat pH yang sesuai untuk pertumbuhan cili
adalah di antara 5.5 hingga 7.0 (Tanaka et a/., 1997).

Keperluan pembajaan cili sangat bergantung kepada keadaan tanah. Baja
dalam bentuk larutan boleh dibekalkan setiap minggu selepas 2 minggu percambahan
(Tanaka et al,. 1997). Nayerabi dan Ahmed (2001) menganggarkan lebih kurang 400
paun per ekar baja fosfat diperlukan untuk mendapatkan hasil yang optimum.
Penambahan baja nitrogen mungkin diperlukan selepas tuaian pertama untuk
meningkatkan kualiti buah seterusnya. Bagaimanapun bekalan nitrogen berlebihan
lebih awal boleh menyebabkan keguguran bunga (Tanaka et al., 1997).

2.1.4 Prospek dan Masa Depan Tanaman Cili

Spesis Capsicum merupakan sejenis tumbuhan renek yang biasa ditemui hampir semua
tempat di seluruh dunia (Madhumathy et a/, 2007). Banyak produk sampingan yang

boleh dihasilkan daripada buah cili. Kapsaikin merupakan bahan aktif yang
menghasilkan rasa pedas pada cili (Madhumathy et a/,, 2007).

Produk yang mengandungi kapsaikin asalnya digunakan untuk menghalau
serangga sejak zaman dahulu lagi (Madhumathy et a/, 2007). Kapsaikin digunakan

untuk menghalau kumbang perosak seperti Sitophilus zeamais motschulsky

(coleopteran: curculinidae) dan Tribolium castaneum (Herbst) (coleopteran:
tenebriouidae) (Jamiez et al., 2000). Kapsaikin digunakan sebagai biopestisid melawan
larva Alfalfa weevil (Mohamed dan Gamie, 2000) sebagai racun perosak padi (Nayerabi
dan Ahmed, 2001). Kajian Madhumathy et a/. (2007), menggunakan ekstrak mentah
cili untuk melawan larva instar Anopheles stephensi dan Cx. Quinquefasciatus (Diptere:
culicidae) yang menjadi vektor kepada penyakit malaria.

2.2 Pengenalan Kaedah Titisan

Pengairan titisan telah berkembang khususnya untuk keadaan pengairan pertanian
intensif dan penghasilan hortikultur. Ia mendapat penerimaan meluas kerana bukan
sahaja menjimatkan air tetapi memberikan pengurusan yang lebih efektif pada air dan
aplikasi baja berbanding pengairan yang lain (Black, 1976, Bresler, 1977, Csinzinsky,
1979, Hanson dan Patterson, 1974, Howell et a/, 1980). Kaedah titisan mengandungi
konsep mencegah tekanan kelembapan pada sistem akar dengan kekerapan
pemberian air. Sistem pengagihan biasanya mengalirkan air daripada sumber utama
pada setiap hari dibawah tekanan rendah dah jumlah yang sedikit.

Matlamat utama kajian pemberian nutrien adalah pada kesuburan tanah dan
untuk memperkembangkan amalan kultur di kalangan petani. Disamping itu juga,
kaedah ini dapat memenuhi keperluan nutrien tanaman melalui pengambilan
maksimum pada nutrien daripada minimum kuantiti baja yang digunakan.
Kabanyakkan kajian menunjukkan kaedah konvesional pada aplikasi pembajaan perlu
diubah untuk mendapatkan keslebihan sepenuhnya menerusi pengairan titisan (Lacasio
et al, 1977, Miller, 1981 dan Rolston et a/, 1979). Sememangnya, peningkatan
penggunaan pengairan titisan dalam penghasilan tanaman memerlukan pencarian
untuk kecekapan kaedah pembajaan seperti meningkatkan hasil tanaman (Elfying,

1982). Peningkatan penggunaan kaedah pembajaan adalah dengan penambahan
nutrien dalam pengairan titisan atau dikenali sebagai fertigasi.

2.2.1 Taburan Kelembapan Tanah dan Akar

Sistem titisan memberikan taburan kelembapan kepada media dan terus kepada akar
tanaman, kerap pengehadan diberikan dengan jumlah yang kecil secara terus kepada

media di bawah penitis. Pengehad adalah penting dalam aplikasi peletakkan baja yang

optimum. Walau bagaimanpun, air biasanya dibekalkan dalam corak berkitar seperti
terus kepada tanah dibawah penitis boleh menjadi terlalu basah semasa kitar

pengairan. Kelembapan juga mempengaruhi ketersediaan nutrien (Haynes, 1984).

2.2.1 (a) Taburan Kelembapan Tanah

Di bawah cara konvensional (pembanjiran, renjisan) hanya satu demensi pergerakan
air ke bawah daripada keseluruhan permukaan tanah. Ini berlawanan dengan sistem
fertigasi, air adalah lebih tidak menonjol pada permukaan tanah menyebabkan tiga
dimensi penyusupan air sekejap melalui media (Goode, 1978). Takat tegak dan
mendatar laluan air dan larutan nutrien daripada sumber titisan adalah bergantung

pada tekanan hidraulik tanah, tindak balas lelehan dan masa (Brandt et a/., 1971 dan
bresler et a/.,, 1971).

2.2.1 (b) Taburan Akar

Saiz taburan sistem akar dan corak taburan ditentukan kandungan air tanah, taburan
dan interaksi dengan pengudaraan dan bekalan nutrien. Tumbuhan boleh mengalami
penyesuaian fisiologi untuk pengairan pada pecahan sistem akar bermula pengambilan

air per unit atau panjang akar bahagian lembap dapat ditingkatkan (Westet et al,
1970, Brant et al., 1971, Dasberg et al., 1981)

2.3 Tindak Balas Tanaman Terhadap Baja

Tumbesaran dan hasil tanaman adalah rendah dengan menggunakan kaedah
konvesional. Ini kerana nutrien tidak dapat diserap sepenuhnya oleh tanaman. Kaedah

fertigasi adalah sesuai kerana baja disertakan sekali dengan air dan ini membolehkan
baja digunakan sepenuhnya oleh tanaman.

2.4 | Aplikasi Konvesional

Baja secara ringkasnya ditabur pada keseluruhan kawasan tanah dan bekalan nutrien
mungkin menjadi pengehad kepada tumbesaran tanaman (Locascio et al,, 1977 dan
Persaud et al., 1976). Ini kerana nutrien tersimpan dalam air tanah akan menyusut



dan larut resap berlaku pada ion bergerak seperti nitrat dan kalium. Sekiranya hujan,
ia tidak dapat meransang pergerakkan nutrien ke dalam zon akar.

2.5 Fertigasi

Penyusutan nutrien daripada zon akar pada pengairan titisan tanaman akan terus
diganti. Ini merupakan cara untuk mencapai matlamat pada baja menerusi sistem
titisan. Dengan cara ini lebih atau kurang kawalan atau kurang pengaruh komposisi
pada larutan tanah. Ia juga menghasilkan pembajaan yang fleksibel apabila baja boleh
diberikan pada zon akar seperti yang dikehendaki. Sistem pengairan moden, terutama
di tanah kontang atau dalam rumah hijau adalah menggunakan teknik kultur tanpa
tanah, air dan nutrient dibekalkan serentak kebanyakkannya secara titisan (Bar-Yosef,

1999). Kaedah ini dikenali sebagai fertigasi yang berasal daripada cantuman dua
perkataan “fertilization” dan “irrigation” (MARDI, 1997).

2.5.1 Kebaikan Fertigasi

Kaedah pengairan secara fertigasi adalah sesuai untuk tanaman bernilai tinggi seperti
cili, tomato, strawberi, jambu. Ini kerana tanaman yang ditanam melalui kaedah ini

dapat meningkatkan produktiviti yang lebih tinggi sehingga mencapai tujuh kali ganda
(Jabatan Pertanian, 2007).

Sistem pengairan melalui kaedah fertigasi mempunyai banyak kelebihan
berbanding kaedah konvesional terutama kecekapan penggunaan air. Peningkatan
kecekapan penggunaan air dan baja boleh dicapai dengan menyesuaikan keperluan air
dan baja harian merujuk pada peringkat perkembangan tumbuhan dengan tidak
berlakunya pemeruapan. Daripada ini pembaziran tidak berlaku kerana tumbuhan
dapat menyerapkan semua nutrien yang dibekalkan (Abura dan Kafkafi, 2002).

Fertigasi membenarkan untuk menggunakan nutrien yang tepat dan seragam
pada zon akar tanaman dimana tertumpu pada akar aktif. Ini berupaya meningkatkan
keberkesanan penggunaan baja dan dapat mengurangkan jumlah penggunaan baja.
Ini bukan sahaja dapat mengurangkan kos tetapi juga dapat mengelakkan pencemaran
pada air tanah akibat larut resap baja. Kaedah ini menggunakan larutan nutrien dan

tidak bergantung kepada bekalan nutrien daripada tanah dapat mempercepatkan _

tumbesaran tanaman (Ashikeen, 2005). Sistem pengairan berjadual dan kekerapan
pemberian nutrient dapat mengurangkan tekanan air semasa cuaca panas kepada

tanaman serta dapat mengelakkan tanaman menjadi layu (Campbell, 1986; Norrei et
al., 1994).

pH dan EC dapat dikawal menggunakan kaedah fertgasi. pH nutrient ditentukan
bagi memudahkan penyerapan nutrien oleh tumbuhan. Ini kerana pH yang rendah
akan menyebabkan kekurangan unsur mikro nutrient manakala pH yang tinggi akan
menyebabkan kekurangan unsur makronutrien yang dapat diserap oleh tumbuhan. EC
merupakan kepekatan unsur nutrient dalam larutan dan kepekatan nutrien yang

digunakan adalah bergantung kepada jenis tumbuhan yang ditanam (MARDI, 2007).

Fertigasi dapat menyesuaikan jumlah dan kepekatan nutrien yang digunakan
untuk mencapai keperluan nutrient sebenar pada tanaman melalui musim penanaman.
Dalam mencapai bekalan nutrien yang diperlukan pada tumbuhan merujuk peringkat
fisiologi tumbuhan, adalah perlu diketahui tindak balas penggunaan optima harian
semasa kitar penanaman dimana menghasilkan hasil maksimum dan kualiti tinggi.

Beban kerja dan masa bekerja dapat dikurangkan melalui kaedah fertigasi
berbanding kaedah tradisional pada pengairan. Keupayaan pengagihan jumlah nutrient
dan air pada spesifik tumbuhan dalam ladang secara automatik mempunyai banyak
kelebihan. Ia menjimatkan tenaga buruh, menghalang pijakan pada tanah lembap,

dimana menghalang berlakunya kepadatan tanah, menjimatkan penggunaan air
dengan mengelakkan pemberian air pada bukan kawasan tanaman.

Kultur tanpa tanah digunakan sebagai media adalah bertujuan mengelakkan
tanaman dijangkiti penyakit akar seperti penyakit Pythium, Fusarium, Rhizoctonia dan
penyakit layu bakteria yang kebanyakkannya di bawa oleh tanah. Kaedah fertigasi
adalah sesuai dijalankan di bawah struktur pelindung hujan (SPH).

Terdapat pelbagi bentuk SPH yang dibina daripada pelbagai bahan terdapat di
Malaysia. Biasanya bumbung SPH diperbuat daripada bahan yang lut sinar iaitu telus
cahaya. SPH diperlukan untuk mengelakkan tanaman yang ditanam tidak mudah
dijangkiti daripada penyakit samada penyakit daun, pucuk atau buah buah yang

